
Nosta fede encö y en doman: La Sinoda diozejana reverda düć, porchël vëgnel organisé en 
sabeda ai 14 de dezëmber dales 9 ales 17 na gran manifestaziun, te scora mesana Tita Alton 
sö La Ila. Ara è daverta a düć chi co ô dé en contribut concret por le dagnì dla fede, y por chi 
co ô scrì empara la storia de nosta dlijia locala. Deache dlijia sunse nos düć. An po inće mâ 
tó pert mez le dé. Chi co ô tó pert, dess se mëter en contat con Carlo Suani al 348/6290572.

Rorate dai Jogn: Le grup dai jogn enviëia jones y jogn da gnì al Rorate dla Jonëza, deboriada 
con i jogn d’La Pli y da Rina, co sarà en sabeda ai 7 de dezëmber ales 19:30, te dlijia d’La Pli. 
Al ćiantarà en grup de jogn d’La Pli, Rina y Al Plan (che co ô po fà empara).

San Mocherà/1: Le grup dai jogn d’Al Plan fistidiëia da jì a fà San Mocherà fora por les 
ćiases, ai 5 y ai 6 de dezëmber. Les families è periades da s’anunzié pa Victor Obojes al 
334/3395865.

San Mocherà/2: Le Zënter Families Mareo mët da jì na festa de San Mocherà por i plü pici, 
en jöbia ai 5 de dezëmber ales 10 danmisdé, te local dal Zënter Families. Prëibel s’anunzié 
anter i 3 de dezëmber pa Helga al nr. 333/2181049.

Iolan: Le ”Liebeswerk da Maran” rengrazia düć i abonês al foliet ”Antoniusblatt”, ch’ài à paié 
ete le contribut, y dles spënores de bona man. Dër bel iolan y Dio s’al pàii.

Marćé da Nadé/1: Le Grup Franz Xaver mët da jì en marćé da Nadé, te salf de calogna 
baséte, plü avisa en sabeda ai 7 de dezëmber dales 17 ales 19:30, y en domëgna ai 8 dales 
11 ales 12:30 y dales 17 ales 19:30. Ći co gnarà ete dal marćé, jarà a fin de bën.

Marćé da Nadé/2: Cösta domëgna al 1. de dezëmber, dales 10 ales 17, vëgnel tignì tal salf 
protezioné La Spona a Pederoa le marćé da Nadé. Dômisdé cornisc musicala con Paul y 
Hilda, y laprò na picia sorpreja. Düć è enviês da storje pro.

Prejentaziun: En domëgna ai 8 de dezëmber è düć bel enviês ales 3 dômisdé te dlijia d’La 
Pli, olache al gnarà tignì i Espi da festa, deboriada con deplü prêi. Ales 4 dômisdé vëgnel spo 
prejenté te Ćiasa dles Uniuns le liber ”S. Maria d’La Pli” de Lois Ellecosta de Colac.

KVW: Le KVW enviëia vëdi, vëdoes y porsones sores ala festa da Nadé, en sabeda ai 7 
de dezëmber ales 2 dômisdé, tla mensa dal KVW a Bornech. Prenotaziuns ćina ai 5 de 
dezëmber pal raprejentant dal KVW de paîsc.

Referat: La Charismatische Erneuerung de Südtirol mët da jì en sabeda ai 7/12 tla Cusanus 
Akademie a Porsenù na encuntada d’Advënt sot al tema ”Neues Feuer braucht das Land”. 
Referënt è Georg Mayr-Melnof da Salzburg, co sa da ti baié ados a jogn y manco jogn. 
Program: ales 9 laudes, dedô referat. Ales 12 marëna, ales 14 laudes, spo referat, discusciun 
y testemonianzes. Ales 18 cëna, dedô Mëssa, conclujiun y adoraziun. Marëna y cëna vën 
pitades te ćiasa y an po inće lascé jö i mituns pa zacai. Enformaziuns: www.begeistert.info.

Al met man l’Advënt: tomp de grazia, 
tomp de preparaziun y tomp de 
bona orenté tla conversciun söle tru 
dla vita. A düć en Bun Advënt con 
impëgn personal: Ales families ti va 
l’aodanza de lascé ete le spirit sot dal 
Advënt. Ales uniuns i aodi en spirit 
de speranza y de intensité. Ai püri la 
convinziun che le Fì de Dio encunta 
i plü debli. A düć nos nes aodi che 
l’Advënt ne pàssi nia ia zonza lascé en 
sëgno y na merscia positiva por la vita.
 
Al mët inće man la sajun: Le gran laûr dla sajun ne làsci nia sö na pert chël co è Datur 
de forzes, grazies y benedisciun. Se recordun dal dit todësch: ”An Gottes Segen ist 
alles gelegen.” Ti restun inće fedei tla sajun ala cherdada de Dio pa söa Mësa: Che i 
ghesć vëighi che a chi de ćiasa ti stàl a cör i valurs: umans, spirituai y nia mâ materiai.

Le Ploan signor Heinrich

Advënt: Tomp de grazia

Dal vangelo dô San Matio, 24, 29-44
29Atira dô i dis dla gran tribolaziun, s’ascürarà le sorëdl y la löna 
ne darà nia plü, les stëres tomarà dal cì y les forzes dal cì gnarà 
scassades decà. 30Dedô apariaràl le sëgn dal Fi dal Om sö al cì; 
spo baudiarà y fajarà pöde düć i popui dla tera y ai odarà le Fì dal 
Om gnenn sön i nii dal cì con gran potënza y gloria. 31Al menarà 
fora sü agni sot al sonn sterch dles possaunes y abinarà adöm 
chi ch’al à prelité da dötes les cater direziuns dal ont, da öna na 
estremité dal cì al’atra. ... 42Stede muntri! Deache i ne sëis nia, ći 
dé che osc Signur vën. 43Ponsede sora: Sce le patrun de ćiasa 
sess a ći ora de net ch’al vën le loter, stèssel munter y ne lasciass 
nia sozeder ch’al vëgni rot ete te söa ćiasa. 44Porchël stede inće 
os arjignês! Ćiodiche le Fì dal Om gnarà a na ora ch’i ne s’al 
aspetëis nia. Parora dal Signur. - Lalt a té, Gejù Crist!

Al menarà fora sü agni



AODANZES: Döt le bun, sanité y benedisciun a
André Videsott *01.12.1931 - Ida Frenner *02.12.1920

Rosa Rubatscher *04.12.1933 - Eduard Pizzinini *06.12.1922
y a düć chi co à santennom y complësc i agn cöst’edema.


